
Uumasut naasullu avataanit eqqunneqartut pillugit UKA2021 nallertinnagu nassuiaammik 

saqqummiussinissamik Naalakkersuisut peqquneqarnissaannik Inatsisartuni aalajangiiffigisas-

satut siunnersuut. Nassuiaat minnerpaamik tulliuttut uku pillugit paasissutissanik imaqassaaq: 

ajornartorsiutip annertussusai, maleruagassiassanut siunnersuutit, pinaveersaartitsineq, nak-

kutiginninneq kiisalu uumasunik naasunillu eqqussanik navianartorsiortitsisinnaasunik akiuinia-

rneq kiisalu suliniutit taakku aningaasalersornissaat.(Inatsisartunut ilaasortaq Aqqaluaq B. Egede, 

Inuit Ataqatigiit) 

 

Silaannaap allanngoriartornerata imartattalu kissakkiartornerata nassatarisaanik avataaneersut 

uumassusillit ilai tappiorannartut, ilai aalisakkat, ilai sulluitsut allallu takkukkiartorput. 

 

Avaqqunneqarsinnaanngilarlu takkukkiartornerat ilaatigut aqunneqarsinnaassanngimmat, sarfak-

kut imartatigut allatigullu nunatsinnut apuukkiartussammata. Ilaatigullu nammineq iliuuseqarnit-

sigut pakkersimaarinnissinnaavugut soorlu naalakkersuisut akissuteqaateqarnerminni eqqaagaat 

umiarsuit imartatsinnut pinermikkut erngup oqumaalutaasup imartatsinni imaarsinnaannginnis-

saanik tunngaveqartumik siunnersuusiarigaat. Aqqutit taama ittut pingaaruteqarput aamma imar-

tatta illersornissaanut aqqutit pingaarnerit ilagaat, tassalu umiarsuit avataaneersut imartatsinnik 

mingutsitsinikkut uumasunit allanik eqqussisinnaajunnaarsitsinissamut aqqutit atuutissammata. 

  

Aasarnerit tamaasa maanna takusalerpavut sulluitsut eqqumeeqqinnaat siornatigut takusarsimann-

gisavut. Ersigiinnarnagit tupigusuutigisarpavut, taakkulu akulikinnerusumik takusalissangivut ili-

manaq. Eqqussuinerput nammineq tikisitatsigut apuuttartut amerliartussasut ilimagineqarpoq 

aammalu siunissami imartatigut isertussat amerlassasut ilimagineqarpoq. 

 

Taamaammat nuannaarutigisaqaarput Issittumi siunnersuisooqatigiit aqqutigalugit nunarput nalu-

naarusiornerni peqataasarmat, issittumi imartatta nakkutigineqarnerini nalunaarusiornerni 

peqataasarmat aammalu issittumi inuuniutigisatta avatangiisip ukkatarineqarluarnera peqataaffigi-

gatsigu. Suliniarneq tamanna nukittooq ingerlaannassaaq malinnaajuarmat unammilligassanut nu-

taanut aammalu misissortariaqakkanut nutaanut. Nunatsinnut tunngaannarani kisiannili nunat is-

sittumi peqatigisavut ilagalugit suleqatigineqaratigut pitsaasumik tutsuiginartumillu paasissutissa-

tigut isumagineqarpugut. 

 

Siunnersuuteqartup aarleqqutai paasilluarpavut aammalu siunnersuutigisaata isumagineqarneri 

naalakkersuinikkut nunat peqatigalugit suleqatigiinnikkut ingerlanneqareerneri nuannaarutigaavut. 

Avatangiisimik inuussutissarsiuteqartuulluni pingaaruteqarluinnarpoq Issittumi Siunnersui-

sooqatigiinni erseqqissumik sulinissaq, tassuunaqqullu suleqatigiinneq nunat tamalaaneersoq aam-

malu ilisimatuut ataatsimut atorneqartut siunertatsinnik paaserusutatsinnillu qalluisarmat. 

  

Siunnersuut itigartipparput.  


